
INTRODUCIÓN 

O Concello de Sada insírese no contexto das grandes infraestruturas de 

comunicación viaria da área metropolitana da Coruña. A vía de maior importancia 

que afecta directamente ao seu territorio é a Vía Ártabra, que nun futuro próximo 

facilitará o acceso da poboación cara á Autopista do Atlántico (agora abrangue 

ata a estrada nacional N-VI). 

Nunha xerarquía inferior, mais, con carácter supramunicipal, o territorio de Sada 

beneficiase de varias estradas de titularidade autonómica e provincial que 

facilitan a comunicación cos municipios limítrofes (Oleiros, Bergondo e Cambre) 

e, mesmo, coa cidade da Coruña. 

 
Imaxe extractada do plano de encadre territorial do PXOM de Sada 

A REDE VIARIA NO ENTORNO DA CAÑOTA 

O núcleo da Cañota situase moi próximo a unha das glorietas de conexión da 
Vía Ártabra, no lugar de Castelo. Isto fai posible unha doada comunicación co 
exterior. 

Mediante as estradas provinciais DP-7508 e DP-5813, cara ao suroeste, é 
posible acceder ao veciño Concello de Oleiros e, mesmo, continuar cara a 
Coruña polo itinerario histórico. 

No lado leste  o núcleo atopa a estrada provincial DP-7504 (Castelo-Carnoedo). 
Esta, a súa vez, ten conexión coa autonómica AC-183, permitindo a 
comunicación coa vila de Sada. 

Entre as estradas DP-7508 e DP-7504 situase o ámbito do núcleo da Cañota 
sometido ao presente PERI. Nesta escala de detalle, a estrutura viaria, xa de 
carácter local, apreciase caótica por mor da súa estrutura xerárquica, o seu 
estado actual inconcluso e diverso canto a dimensións e acabado. 

Apreciase unha traza principal na directriz nordés-suroeste (camiño de Esperela 
a Cañota) que vincula as estradas provinciais DP-7504 e DP-7508. Tratase dun 
vial asfaltado con calzada sinalizada e largos comprendidos entre 4 e 5 metros. 
Un pequeno tramo duns 80 metros conta con beirarrúa nun dos seus lados. Esta 
vía, aínda que constitúe o itinerario natural entre Mosteirón e a parte alta de A 
Cañota, cunha xerarquía superior ao resto da rede viaria do núcleo, presenta un 
déficit na súa sección transversal, sendo preciso a ampliación como mínimo ata 
os 12 metros para poder acoller calzada, beirarrúa e senda ciclista, consonte á 
determinación do PXOM que estableceu nesta traza a rede de mobilidade 
sostible. 

 
En cor verde, as estradas provinciais. En cor morado a traza principal do viario local da Cañota. 

O resto da rede viaria do ámbito son camiños ou rúas de acceso as vivendas, 
nuns casos froito da herdanza da estrutura viaria rural e, noutros, resultado da 
apertura de novos accesos en operacións de parcelacións no pasado recente. 
Moitos deles rematan en fondo de saco. 

Imaxe do estado actual da rede viaria local da Cañota 

MOBILIDADE ALTERNATIVA. MOBILIDADE PEONIL E CICLISTA. 

A baixa densidade residencial, o baixo nivel de tráfico rodado motorizado e a 
existencia dunha tupida rede de pistas e camiños son factores que facilitan a 
mobilidade segura e alternativa a pé ou en bici. 

O núcleo da Cañota sitúase nunha posición onde este tipo de itinerarios pode 
ser factible dentro do ámbito parroquial. Por un factor de proximidade, cabe 
esperar este tipo de mobilidade para os usuarios dos equipamentos situados en 
Mosteirón (por exemplo, os itinerarios escolares). Mesmo con Meirás, máis 
lonxe, pero na mesma cota altimétrica, poderían establecerse percorridos deste 
tipo. 

Dentro do ámbito do PERI os desprazamentos a pé ou en bici están fortemente 
condicionados pola pendente do chan, sendo que moitas rúas presentan directriz 
aliñada coa máxima pendente do terreo, acadando desniveis de ata o 19%. Esta 
circunstancia compromete, mesmo, a accesibilidade para as persoas con 
mobilidade reducida. 

   
Rúas con moita pendente que rematan en fondo de saco 

Algunha rúas rematan en fondo de saco en perfís lonxitudinal de gran pendente, 
circunstancia que supón unha limitación para este tipo de mobilidade. Neste 
senso, o PERI deberá promover solucións para o acabamento da estrutura viaria 
do núcleo, facilitando un tránsito peonil e/ou ciclista seguro e coherente na 
medida das posibilidades. As características das rúas, de escasa sección 
transversal, o nivel baixo de tráfico e a baixa densidade residencial invitan a 
formular rúas de plataforma única onde conviven todos os modos de mobilidade. 

TRANSPORTE PÚBLICO 

O transporte público en Sada está cuberto baixo o Plan de Transporte 
Metropolitano de Galicia. Existen varias empresas concesionarias que ofertan 
percorridos entre Sada e outras localidades. 
Existen dúas liñas que comunican Sada con A Coruña e pasan próximas ao 
núcleo da Cañota: 

− Liña que descorre pola estrada DP-5813, con paradas no lugar de Osedo 
e Castelo (as máis próximas á Cañota). 

− Liña que descorre pola estrada AC-183, con paradas no cruce coa DP-
7504 (próxima a Mosteirón). 

 

ACCESIBILIDADE E SUPRESIÓN DE BARREIRAS URBANÍSTICAS 

No ámbito do PERI desenvolveranse os criterios básicos tendentes a potenciar, 
promover e mellorar a accesibilidade e a supresión de barreiras arquitectónicas 
e urbanísticas. 
Tivéronse en conta ditos criterios a través das seguintes referencias legais: 
A Lei 10/2014 de accesibilidade da Comunidade Autónoma de Galicia, establece 
no seu artigo 5:  

”1. As vías públicas, os parques e os demais espazos de uso público 

deberán ser proxectados, construídos, restaurados, mantidos, 

utilizados e reurbanizados de forma que resulten accesibles para 

todas as persoas. Para iso, os criterios básicos que se establecen 

nesta lei, e na súa normativa de desenvolvemento, deberán ser 

recollidos nos plans de desenvolvemento (plans de sectorización, 

plans parciais, plans especiais e estudos de detalle) ou nos plans 

xerais de ordenación, cando incorporen a ordenación detallada dun 

ámbito de desenvolvemento. 

2. En zonas urbanas consolidadas, cando non se poida cumprir 

algunha destas condicións, formularanse as solucións alternativas 

que garantan a máxima accesibilidade posible, para o cal se 

requirirá o ditame favorable da Comisión Técnica de 

Accesibilidade. 

3. Nos informes técnicos que se emitan con carácter previo á 

aprobación definitiva dos instrumentos de planeamento deberá 

facerse constancia expresa, con mención desta lei, de que se 

cumpren os criterios esixidos nesta lei e na súa normativa de 

desenvolvemento.” 

A Orde TMA/851/2021 pola que se desenvolve o documento técnico de 
condicións básicas de accesibilidade e non discriminación para o acceso e 
utilización dos espazos públicos urbanizados, que establece no seu ANEXO: 

“Artículo 1. Objeto y principios rectores.  

1. Este documento técnico desarrolla las condiciones básicas de 
accesibilidad y no discriminación para el acceso y la utilización de los 
espacios públicos urbanizados. dichas condiciones básicas derivan 
de la aplicación de los principios de autonomía individual, no 
discriminación, accesibilidad universal y diseño universal o diseño 
para todas las personas, tomando especialmente en consideración las 
necesidades de las personas con discapacidad, así como las 
vinculadas al uso de productos y servicios de apoyo.  

2. Las condiciones básicas referidas en el apartado anterior 
garantizarán unos espacios públicos urbanizados comprensibles, 
utilizables y practicables por todas las personas, en condiciones de 
seguridad y comodidad y de la forma más autónoma y natural posible, 
en los términos establecidos por este documento técnico y con el fin 
de hacer efectiva la accesibilidad universal y el derecho a la igualdad 
de oportunidades y de trato..” 

E no seu artigo 2: 

“Artículo 2. Ámbito y criterios generales de aplicación.  

1. El ámbito de aplicación de este documento técnico está constituido 
por los espacios públicos urbanizados situados en el territorio del 
Estado español tal y como se definen en el artículo siguiente. Todas 
las definiciones recogidas en este documento técnico se entienden 
referidas únicamente a los efectos de su aplicación.  

2. Los espacios públicos urbanizados y los elementos que lo 
componen con carácter permanente, así como los temporales 
regulados en los artículos 33 y 39, se proyectarán, construirán y 
renovarán de forma que se cumplan, como mínimo, las condiciones 
básicas que se establecen en este documento técnico, fomentando la 
aplicación avanzada de las tecnologías de la información y las 
telecomunicaciones al servicio de todas las personas. 

3. No obstante se podrá exceptuar el cumplimiento de determinados 
requisitos establecidos en este documento técnico de manera 
excepcional y adecuadamente justificada, proponiéndose en todo 
caso otras soluciones de adecuación efectiva que garanticen la 
máxima accesibilidad y seguridad posibles y siempre de conformidad 
con lo dispuesto para tales casos en la normativa autonómica o local, 
cuando exista.” 

1.-Adaptación da urbanización existente ás disposicións regulamentarias: 

O artigo 13 do Regulamento de desenvolvemento e execución da Lei de 
accesibilidade e supresión de barreiras na Comunidade Autónoma de Galicia, 
establece as pautas mediante as que as vías públicas e espazos libres de uso 
público deben adaptarse.  

2.-Adecuación á Lei de accesibilidade e supresión de barreiras na comunidade 
autónoma de Galicia e regulamento que a desenvolve e á Orde TMA/851/2021:  

Segundo se desprende da Lei de accesibilidade e da Orde TMA/851/2021 que 
desenvolve o R.D. 505/2007, polo que se aprobaron as condicións básicas de 
accesibilidade e non discriminación para o acceso e utilización dos espazos 
públicos urbanizados e edificacións, o Plan debe recoller os criterios básicos 
expostos na propia lei e o regulamento que a desenvolve, e na Orde 
TMA/851/2021, naqueles espazos de uso público de nova creación, obxecto de 
planificación e futura urbanización. 

A lei de accesibilidade establece os elementos integrantes dos espazos de uso 
público obxecto de aplicación. Estes son: 

- A rede viaria, xa sexa peonil ou mixta. 

- Os parques, xardíns e espazos libres de uso público. 

- Aparcadoiros vinculados ás vías públicas. 

- Os elementos de urbanización como pavimentos, xardinería ou 
redes de servizo. 

- O mobiliario urbano. 

A Orde TMA/851/2021 pola que se desenvolve o documento técnico de 
condicións básicas de accesibilidade e non discriminación para o acceso e 
utilización dos espazos públicos urbanizados, establece as condicións de 
accesibilidade nos seguintes espazos: 

• Espazos públicos urbanizados 

• Zonas de uso peonil 

• Itinerarios peonís accesibles 

• Áreas de descanso e áreas con presencia de espectadores 

• Prazas, parques e xardíns 

• Sectores de xogos infantís e de exercicios 

A xustificación do cumprimento das condicións de accesibilidade en 
virtude da ordenación proposta exponse de seguido: 

Condición de accesibilidade na rede viaria 

As medidas establecidas para anchuras de beirarrúas e bandas de 
aparcadoiros garantirán o cumprimento do código de accesibilidade e da 
Orde TMA/851/2021. As beirarrúas ou percorridos peonís adaptados 
teñen un largo mínimo de 2,00 m. 

As rúas de nova apertura cumpren a pendente máxima lonxitudinal, a cal 
non excede do 6%. 

O correspondente proxecto de obras desenvolverá aqueles aspectos que 
lle son propios como os elementos de urbanización e o mobiliario urbano 
a fin de dar cumprimento ao regulamentado. 

Condición de accesibilidade dos aparcadoiros.  

As zonas reservadas como aparcadoiros, xa sexan exclusivas ou 
vinculadas á rede viaria, reúnen as condicións para dar cumprimento do 
establecido na base 1.3 do código de accesibilidade e no artigo 35 da orde 
TMA/851/2021. 

Características dos elementos de urbanización e mobiliario urbano.  

O proxecto de urbanización, desenvolverá aqueles aspectos que garantan 
o cumprimento do código de accesibilidade e da orde TMA/851/2021. 

 
 
 
 

Na data da sinatura electrónica 

OS ARQUITECTOS, 

 
 
 
 
 

Asdo.: Ángel Luís Monteoliva Díaz 

 
 
 

 
 

Asdo.: Iñigo de Miranda Osset 

